
ПсэупIэхэр яухуэ

АДЫГЕЙ. АР-м 2022 гъэм зы цIыхум хуэзэу щащIа унэ 
бжыгъэмкIэ къэралым 9-нэ увыпIэ щиубыдащ. ЦIыхум 
зы метр зэбгъузэнатIэ нэхърэ нэхъыбэ хуэзэу щаухуащ 
Ленинград, Москва, Тюмень, Калининград, Сахалин об-
ластхэм, Шэшэн Республикэм, Краснодар крайм. 

УНЭ щIынымкIэ япэ ищахэм къакIэлъокIуэ Севасто-
поль, Адыгэ Республикэр, Калугэ, Владимир областхэр, 
Ненецкэ автоном округыр. А щIыналъэхэм зы цIыхум 
хуэзэу метр зэбгъузэнатIэ 0,85-рэ щатащ. 

2022 гъэм Адыгейм фэтэр метр зэбгъузэнатIэ мини 5,1-
рэ щаухуащ, ар процент 26,3-кIэ нэхъыбэщ 2021 гъэм 
елъытауэ. Абыхэм ящыщу метр зэбгъузэнатIэ мини 2,3-р 
зыщIар зи IуэхущIапIэ зиIэж хьэрычэтыщIэхэрщ. Куэду 
яухуэ унэхэм хэт фэтэрхэм ику иту метр зэбгъузэнатIэ           
41,7-рэ я инагъщ, хьэрычэтыщIэхэм ящIхэр метри 152,3-
рэ мэхъу. 

- Фэтэр куэду зэхэт унэхэм я нэхъыбэр къатиблу зэтет-
хэрщ, ахэр процент 34,8-рэ мэхъу, къатитхуу зэтетхэр - 
процент 26,1-рэ,  къатипщIу зэтетхэр - процент 17,4-рэ,  
къатихыу зэтетхэр  процент 13 мэхъу, - къитащ Адыгэ Рес-
публикэм УхуэныгъэмкIэ и министерствэм. 

«ПсэупIэ» федеральнэ проектри «ПсэупIэмрэ къалэм и 
теплъэмрэ» лъэпкъ проектри зыхуэунэтIар цIыхухэр 
щыпсэун унэхэр щIынырщ, абыхэм къатемыхьэлъэу 
ахъшэр мащIэ-мащIэурэ щIатурэ къегъэщэхунырщ, унэ 
зытепщIыхь хъуну щIыхэр сэбэпынагъ пылъу къэ-
гъэсэбэпынырщ, къалэм иджырей мардэхэм изагъэу зе-
гъэужьынырщ.   

Унагъуэм и махуэм

  

КЪЭРЭШЕЙ-ШЭРДЖЭС. Унагъуэм и махуэм ири-
хьэлIэу, республикэм и къалащхьэм зэIущIэ гуапэ 
щекIуэкIащ. Абы кърагъэблэгъат Украинэм щекIуэкI 
дзэ Iуэху хэхам хэтхэм я унагъуэхэмрэ «Илъэсым и уна-
гъуэ» зэпеуэм и щIыналъэ Iыхьэм щытекIуахэмрэ. 

А ЗЭХЬЭЗЭХУЭМ и «Бынунагъуэшхуэ», «УнагъуэщIэ», 
«Къуажэдэс унагъуэ», «Унагъуэ дыщэ», «Хабзэр хъума 
щыхъур унагъуэрщ» лIэужьыгъуэхэмкIэ пашэ щыхъуа, 
Къэрэшей-Шэрджэсым и къалэхэмрэ районхэмрэ щыщ 
унагъуэ зэгъэпэщахэр ягъэлъэпIащ фIыщIэ тхылъхэмкIэ, 
саугъэтхэр иратащ, концерт дахэкIэ я нэгу зрагъэужьащ. 

ЩIыналъэ Iыхьэм щытекIуахэм я дэфтэрхэр Москва 
ирагъэхьащ «Илъэсым и унагъуэ» урысейпсо зэхьэзэхуэм 
хэтын папщIэ. Ар мы гъэм еянэу йокIуэкI, и мыхьэнэ нэ-
хъыщхьэр унагъуэ лъапIэныгъэхэр, адэ-анэм я пщIэр 
къэIэтынырщ, щапхъэ зытехыпхъэхэр утыку къишауэ, ад-
рейхэм гу лъегъэтэнырщ. 

Туризмэм зрагъэужь

АБХЪАЗ. Сыхъум къалэм щекIуэкIащ Урысей Федера-
цэм и турист IэнатIэм щыпэрыт цIыху 200 зыхэта Япэ 
турист фестивалыр. Ар къызэрагъэпэщащ «Интурист» 
компаниемрэ «Гаруда» компание зэхэтымрэ. Абыхэм я 
щIэгъэкъуэн хъуащ Абхъаз Республикэм ТуризмэмкIэ 
и министерствэр. 

ЗЭIУЩIЭМ хэтхэм фIэхъускIэ захуэзыгъэза туризмэмкIэ 
министр Хишбэ Теймураз жиIащ а IэнатIэм пэрыту Абхъа-
зым исхэм лэжьыгъэшхуэ зэрырагъэкIуэкIыр, IэщIагъэлI 
нэгъэсахэм я фIыгъэкIэ я хэкум турист нэхъыбэ къызэ-
рыкIуэр.   

Фестивалым и къызэгъэпэщакIуэ хьэрычэтыщIэхэм 
жаIащ зэрызэдэлажьэ  щIыкIэм зэрызрагъэужьынур, Аб-
хъазыр дуней псом къыщацIыхун папщIэ ялъэкI къызэра-
мыгъэнэнур. 

Махуитхум къриубыдэу фестивалым хэтахэр республи-
кэм и щIыпIэ нэхъ дахэхэм щыIащ, ТуризмэмкIэ минис-
терствэм къызэригъэпэща конференцым хэлэжьыхьащ, 
мастер-классхэр екIуэкIащ, шэч хэмылъуи, абхъаз гъэ-
хьэщIэкIэр ягъэунэхуащ. 

НЭЩIЭПЫДЖЭ Замирэ.

«Cyber Fin Skills» егъэ-
джэныгъэ-узэщIакIуэ про-
ектым хыхьэу иджыблагъэ 
Налшык щекIуэкIащ «Аук-
цион знаний» фIэщыгъэр 
зиIэ зэпеуэ. Абы хэтащ 
республикэм и школ-ин-
тернатхэм щеджэ ныб-
жьыщIэхэр. Iуэхум и къы-
зэгъэпэщакIуэ, КъБР-м и 
Жылагъуэ палатэм и деж 
щылажьэ ЩIалэгъуалэ со-
ветым хэт Тау Стеллэ зэры-
жиIэмкIэ, апхуэдэ жэр-
дэмыр хуэунэтIащ интер-
натхэм я гъэсэнхэр финанс 
Iуэхухэм, экономикэ хаб-
зэхэм щыгъэгъуэзэным.

IУЭХУ щхьэпэр даIыгъащ 
ЩIалэгъуалэ IуэхухэмкIэ 
федеральнэ агентствэм, 
КъБР-м егъэджэныгъэмрэ 
щIэныгъэмкIэ и министер-
ствэм, республикэм и Жы-
лагъуэ палатэм деж щы-
лажьэ ЩIалэгъуалэ сове-
тым, Къэбэрдей-Балъкъэр 
гуманитар-техникэ колле-
джым, Къалэн куэд щагъэ-
защIэ щIалэгъуалэ цен-
трым, «Гъунэгъум дэIэ-
пыкъу» жылагъуэ зэ-
гухьэныгъэм.

- Мылъкум пыщIа Iуэху-
хэм, экономикэ хабзэхэм 
ныб жьыщIэхэр пасэу щы-
гъэгъуэзэным мыхьэнэшхуэ 
иIэщ, абыхэм фIыуэ хэ-
зыщIыкIыр гъащIэм куэдкIэ 
нэхъ тыншу хэпсэукIыфы-
нущ. Проектыр сэбэп хъу-
нущ сабийхэм ахъшэм иIэ 
мыхьэнэр нэсу къагурыIуэ-
нымкIэ, ар зэгъэзэхуауэ 
къа гъэсэбэпу егъэсэным-
кIэ, мылъку зэгъэкIуэкIыным 
пыщIа хабзэхэм егупсысы-
нымкIэ, - жиIащ Тау Стел-
лэ.

«Аукцион знаний» зэпеуэр 
проектым хэту ирагъэкIуэкIа 
Iуэхухэм я кIэух зэхыхьэщ. 
Абы ипэкIэ школ-интернат-
хэм къызэрагъэпэщащ эко-
номикэм, цIыхум и хуиты-

КъБР-м Узыншагъэр хъумэнымкIэ и 
министерствэм мазэ зыбжанэ ипэкIэ 
иригъэжьауэ щытащ «УнэтIакIуэхэм я 
еджапIэ» проектыр. Ар хуэгъэпсащ ме-
дицинэ IэщIагъэм ныбжьыщIэхэр дегъэ-
хьэхыным и мызакъуэу, абыкIэ щIэ-
ныгъэ зэзыгъэгъуэтахэр республикэм 
щы лэжьэным къыхуеджэным. 

ПРОЕКТЫМ ипкъ иткIэ, республикэм и 
курыт школхэм медицинэ унэтIыныгъэ иIэу 
къыщызэрагъэпэща классхэм щIэсхэм 
 яIуощIэ КъБР-м узыншагъэр хъумэнымкIэ 
и министр Къалэбатэ Рустамрэ щIына-
лъэм и медицинэ IуэхущIапIэхэм я уна-
фэщIхэмрэ. Апхуэдэ зэIущIэхэм щытоп-
сэлъыхь къэралым щIэныгъэ нэхъыщхьэ 
щызрагъэгъуэт и еджапIэхэм я медицинэ 
къудамэхэм унэтIыныгъэ хэхакIэ узэ ры-
щIэтIысхьэнум, узыншагъэр хъумэнымкIэ 
IэнатIэм щIэуэ къыхыхьа технологиехэмрэ 
Iэмалхэмрэ, сымаджэщхэм я лэжьыгъэр 
зэ рызэтеублам, дохутыр IэщIагъэм пылъ 
жэуаплыныгъэм, нэгъуэщI куэдми.

Курыт школ къэс щIыналъэм и медици-
нэ IуэхущIапIэхэм ящыщ зым егъэбыды-
лIауэ щытынущ. Апхуэдэ щIыкIэкIэ 

еджакIуэхэм Iэмал яIэнущ сымаджэщхэм 
щекIуэкI лэжьыгъэм нэхъ гъунэгъуу зы-
щагъэгъуэзэну, къыхаха IэщIагъэм и пIа-
лъэ зрагъэщIэнымкIи ар Iэмал хъарзы-
нэщ. 

«УнэтIакIуэхэм я еджапIэ» проектым 
хыхьэу Налшык дэт лицей №2-м и еджа-
кIуэхэр къалэ клиникэ сымаджэщ №1-м 
щыIащ. IуэхущIапIэм и дохутыр нэхъыщхьэ 
Кумыщ Анзор ныбжьыщIэхэр щигъэгъуэ-
защ я IэнатIэр зэрызэтеублам, хирургие, 
гинекологие, эндокрино логие къудамэхэм, 
УЗИ, КТ, рентген пэшхэм я лэжьэкIэм. Ар 
ныбжьыщIэхэм яхутепсэлъыхьащ сыма-
джэщым и унэ тIыныгъэ зэмылIэужьы-
гъуэхэм, абыхэм ящыщу нобэ нэхъ щIэуп-
щIэ зиIэхэм, дохутырым и зэфIэкIым, щIэ-
ныгъэм сытым дежи хигъахъуэу щытын 
зэрыхуейм.

Лэжьыгъэм и пIалъэм зыщыхагъэгъуазэ 
дерсхэр медицинэ IуэхущIапIэхэм тхьэма-
хуэм щэ щекIуэкIынущ, дэтхэнэ зы гупми 
сымаджэщхэм, поликлиникэхэм я къуда-
мэхэм я унафэщIхэр егъэбыдылIауэ щыты-
нущ.

ЩХЬЭЩЭМЫЩI Изэ.

Налшык и коммунальнэ хозяйствэм и лэжьакIуэ-
хэм Хъураным и уэрамым хуэзэ къалэкум и лъэс 
зекIуапIэр удз гъэгъахэмкIэ ягъэщIэращIэ.

НЭГЪАБЭ абы щагъэува гипс кхъуэщын екIухэм 
щагъэкIа удз гъэгъа Iэрамэхэм щIыпIэр гъэ псом 
ягъэдэхащ. Дизайнер гъэпсыкIэ щхьэхуэм тету абы-
хэм щызэхалъхьат къамыл тхьэмпэ кIыхьхэр, я лъаб-
жьэм дахащэу къыщIэплъ виолэхэр, хризантемэ лъа-
хъшэхэр, удз дэжей къуэлэнхэр, герань плъыжьыб-
зэхэр. Языныкъуэ кхъуэщынхэм гъэгъа зыпымыт 
тхьэмпэ плъыжь-фIыцIафэхэр, щIыхухэр, шэ жып-
сыфэхэр зэгъусэу щызэхагъэуват, мо плъыфэ зэхуэ-
мыдэхэр гъэгъа Iэрамэхэм къазэрыкIэрыху щымы-
Iэу.

Уэлбанэ кIыхьым и зэпыугъуэм зыхуагъазэри, хо-
зяйствэм и лэжьакIуэхэм а кхъуэщынхэм ирасэну 
 гъэгъа лIэужьыгъуэхэр кърашэлIащ. Дизайнер лэ-
жьыгъэ и лъэныкъуэкIэ, мы гъэм абыхэм зэхъуэ-
кIыныгъэ щхьэхуэхэри халъхьащ: удз гъэгъа Iэрамэ-
хэм я пIэкIэ кхъуэщын къэс иджы ирасащ герань 
лIэужьыгъуэхэм ящыщ гъэгъа тхьэмбылыфэхэр. Ахэ-
ри зыхэт удзыпцIэ щхъуантIэрыпсым дахащэ  йохъуэкI. 

Лэжьыгъэхэм щыпащащ адэкIэ къыщыт утыку 
къэIэтам и хъуреягъым. Абдежхэм щегъэувэкIауэ 
щызэхэт кхъуэщынхэр адрейхэм къащхьэщыкIыу, 
нэхъ псыгъуэ лъагэхэщ икIи абыхэм сыт щыгъуи 
зэщхьу ирасэ гъэгъа хужьыбзэхэр. ЛэжьакIуэхэм 
зэрыжаIамкIэ, мы илъэсми ахэр яхъуэжынукъым, аб-
дежым сурэт щызытезыгъэххэм ар апхуэдизкIэ ягу 
ирохьри.

ШЭРЭДЖ  Дисэ.

КъБР-м и Iэтащхьэ КIуэкIуэ Казбек рес-
публикэм и Правительствэм и Унэм иджы-
благъэ щыхуэзащ УФ-м Лэжьыгъэмрэ 
цIыхухэр IэнатIэкIэ къызэгъэпэщыным-
кIэ и федеральнэ къулыкъущIапIэм 
 КъБР-м щиIэ къудамэм - ЛэжьыгъэмкIэ 
къэрал инспекцэм - и унафэщI Тогузаев 
ТIэхьир.  ЗэIущIэм къриубыдэу Тогуза-
евым республикэм и унафэщIыр щы-
гъуазэ хуищIащ зи пашэ IэнатIэм 2023 
гъэм и блэкIа мазэхэм щызэфIахахэм 
 кърикIуахэм. 

ЛЭЖЬЫГЪЭМКIЭ къэрал инспекцэм 
щIэх-щIэхыурэ къепщытэ улахуэр и чэзум 
икIи къызыхуэтыншэу цIыхухэм етыным хуэ-
гъэзауэ екIуэкI лэжьыгъэхэр. Абы ныкъу-
саныгъэ къыщыхэкI щыIэщи, инспекцэм и 
IэщIагъэлIхэр яужь итщ ахэр хабзэм игъэзэ-
гъэжыным. Нэхъыбэрэ наIуэ къэхъу ныкъу-
саныгъэхэм ящыщщ лэжьакIуэм зэгу-
рыIуэныгъэ щращIылIэкIэ, абы и дэфтэрхэр 
тэмэму зэрамытхыр е зэгурыIуэныгъэ ира-
мыщIылIэу, улахуэр гъэпщкIуауэ иратыну 
зэрыхэтыр. Апхуэдэу лэжьапIэ къащтэхэм 
яфIокIуэд къэралым къахуищIапхъэ соци-
альнэ Iуэхутхьэбзэхэм ящыщ куэд: ахъшэ 
къызыпэкIуэ отпускыр, пенсэм дыщIагъу ха-
бзэ Iыхьэр, цIыхур сымаджэ хъуамэ, ар 
зэрымылажьэ махуэхэм къапэкIуэр.  Ды зэ-
рыт илъэсыр зэрыщIидзэрэ апхуэдэ ныкъу-
саныгъэу къыщIагъэщащ 52-рэ.

Псалъэмакъым къызэрыхэщамкIэ, УФ-м 
и Правительствэм ищIа унафэм ипкъ иткIэ, 

апхуэдэ къэпщытэныгъэхэм я бжыгъэр мы 
гъэм нэхъ мащIэ ящIащ. БлэкIа мазиплIым 
къриубыдэу къэпщытэныгъэ 27-рэ ирагъэ-
кIуэкIамэ, нэгъабэ и апхуэдэ дыдэ лъэхъэ-
нэм ахэр куэдкIэ нэхъыбат. Апхуэдэу щыт-
ми, инспекцэм и IэщIагъэлIхэр набдзэгуб-
дзаплъэу ядолажьэ я нэIэм щIэт IэнатIэхэм: 
мазиплIым къриубыдэу абыхэм я уна-
фэщIхэм  тхылъ 80 хуагъэхьащ, ныкъусаны-
гъэхэр лэжьыгъэм хэгъэкIыным хуэщIауэ, 
апхуэдэуи профилактикэ щрагъэкIуэкIащ 
IуэхущIапIэ 215-м. 

Зыпэрыт лэжьыгъэ IэнатIэм ехьэлIауэ уп-
щIэхэр зиIэхэм папщIэ инспекцэм егъэ-
лажьэ телефон щхьэхуэ. Апхуэдэу абыхэм 
цIыхухэм зыкъыпащIэ «Онлайнинспекция.
рф» интернет порталымкIэ. А Iэмалыр къа-
гъэсэбэпу ахэр щIоупщIэ зыгъэпIейтей Iуэ-
хугъуэхэм, абыхэмкIэ щыIэ хэкIыпIэхэр яуб-
зыху, чэнджэщхэр ягъуэт.  

ЗэIущIэм хэтахэр апхуэдэуи тепсэлъыхьащ 
гъэзэщIакIуэ властым и органхэмрэ КъБР-м 
ЛэжьыгъэмкIэ и къэрал инспекцэмрэ адэ кIэ 
зэрызэдэлэжьэну щIыкIэхэм. КъБР-м и Iэ тащ-
хьэ КIуэкIуэ Казбек инспекцэм и уна  фэщIым 
фIыщIэ хуищIащ, жэуаплыныгъэ лъагэ хэлъу 
къалэнхэр зэригъэзащIэм папщIэ. Апхуэдэуи 
къыхигъэщащ IуэхущIапIэхэм я унафэщIхэр я 
нэIэм щIэтхэм зэрахущытыр, лэжьыгъэм епха 
хабзэхэр абыхэм зэрыщызекIуэр а IэнатIэм и 
IэщIагъэлIхэм я пщэрылъхэр зэрызэфIахым  
куэдкIэ зэрелъытар. 

КъБР-м и Iэтащхьэмрэ Прави-                        
тельствэмрэ я пресс-IуэхущIапIэ.

Ди къуэш республикэхэмIэщIагъэм хагъэгъуазэ

ныгъэхэм ятеухуа дерсхэр. 
Апхуэдэу сабийхэр щагъэ-
гъуэзащ ахъшэр къы-
зэрыунэхуам и тхыдэм, уна-
гъуэ бюджетыр зэрызэ хэ-
лъым, банкхэм я лэжьы-
гъэм, налогыр зищIысым. 
Дерсхэр джэгукIэ жыпхъэм 
иту зэрырагъэкIуэкIам и 
фIыгъэкIэ зытепсэлъыхьа 
Iуэхухэр сабийхэм я дежкIэ 
гурыIуэгъуафIэт икIи гъэ-
щIэгъуэнт. Проектым и къы-
зэ гъэпэщакIуэхэм зыхуа-
гъэувыжа къалэнхэр къазэ-
рехъулIам и щыхьэтщ 
 ныбжьыщIэхэм зэпеуэм 
къы  щагъэлъэгъуа зэфIэкI-
хэр.

Зэхьэзэхуэр Iыхьищу зэщ-
хьэщыхауэ екIуэкIащ. Япэм 

хэтащ 2 - 4-нэ классхэм ще-
джэ цIыкIухэр. ЕтIуанэ 
Iыхьэм 5 - 6-нэ классхэм я 
еджакIуэхэм, ещанэм 7 - 
9-нэ классхэм щIэсхэм           
зыкъыщагъэлъэгъуащ. Зэ-
пеуэр Iуэхугъуэ зэхуэмы-
дэхэм теухуауэ щытащ.               
Ап хуэдэу ныбжьыщIэхэм 
къа гъэлъэгъуащ къэрал 
зэмылIэужьыгъуэхэм щызе-
кIуэ ахъшэхэр фIыуэ зэ-
ращIэр, унагъуэ бюджетыр 
зэгъэзэхуэным, мылъкум 
техуэ налогыр зэрыхаты-
кIым теухуа есэпхэр ящIащ, 
псалъэзэблэдзхэр къа-
щIащ, интернет, компьютер 
Iэмалхэр къагъэ сэ бэпкIэ-          
рэ цIыхухэм я ахъшэхэр къа-
Iэ щIэзыгъэкI гъэп  цIакIуэхэр 

нобэрей ди гъащIэм зэ-
рыхэтым теухуа теплъэгъуэ-
хэр утыку кърахьащ, абыхэм 
я сурэтхэр ящIащ, цIыхум и 
хуитыныгъэхэм зэрыщы-
гъуазэри наIуэ къащIащ.

Дэтхэнэ гупри къыпэщыта 
къалэнхэм хъарзынэу пэ-
лъэщащ, ауэ зэпеуэ щы-
хъукIэ, шэч хэмылъу, къы-
хэжаныкIахэри щыIэщ. Ныб-
жьыщIэхэр ягъэпэжащ про-
ектым и дамыгъэу ягъэува 
бжьэр зытет фэилъхьэ-
гъуэкIэ, фэеплъ саугъэтхэм-
кIэ, щIыхь тхылъхэмкIэ, ап-
хуэдэуи зэпеуэм зэрыхэтам 
щыхьэт техъуэ сертификат-
хэр иратащ.

ТХЬЭХУЩЫНЭ Ланэ.

ЩIэныгъэм и къигъэхъуапIэ

Къэпщытэныгъэхэр ягъэмащIэ

Удз гъэгъа телъыджэхэр



Къуажэри жылэдэсхэри 
иригушхуэрт

Дунейм
щыхъыбархэр



Дыгъэр къухьэпIэмкIэ 
къыщыкъуэкIмэ…

«ЛъэсырызекIуэм щхьэнтэ 
щIэдзакъым»КъызэрыщIидзамрэ

зэриухыжамрэ

Командэхэр

1. «Кэнжэ»
2. «Псыгуэнсу»
3. «Малкэ»
4. «Родник»
5. «Шэрджэс»
6. «Искра»
7. «Урыху»
8. «Тэрч»
9. «ЛогоВАЗ»
10. «Спартак-Д»
11. «Имран»
12. «Дохъушыкъуей»
13. «Ислъэмей»
14. «Акъбащ»
15. «Шагъдий»
16. «Бедик»

Наро-Фоминск къалэм фIыуэ зэ хэ зы-
мыххэм я Урысей чемпионат щызэхэтащ. 
Я хьэлъагъ елъытакIэ гупипщIу зэхэдзауэ 
щыта спортсмен 75-рэ, ди къэралым и 
щIыналъэ зэмылIэужьыгъуэу 24-м къикIа-
уэ, мыбы щызэпеуати, Къэбэрдей-Балъ-
къэрым икIа Мудрэн Азрэт зыхэтам япэ 
увыпIэр къыщихьащ.

КИЛОГРАММ 72-рэ зи хьэлъагъхэм я деж 
Азрэт нэхърэ нэхъ лъэщ Урысейм зэри-
мысыр иджы еплIанэу къигъэлъэгъуащ. А 
текIуэныгъэм и фIыгъэкIэ ар хэтынущ зи 
узыншагъэм сэкъат иIэхэм папщIэ зэхэтыну 
сурдолимпиадэм. Ар бадзэуэгъуэм и 24-м 
щIидзэу Уфа къалэм щекIуэкIынущ.

Бахъсэнёнкэ къуажэм ЩэнхабзэмкIэ и 
унэм усэхэмрэ уэрэдхэмрэ я пшыхь 
щрагъэкIуэкIащ. Ар къызэрагъэпэщащ 
усакIуэ, КъБР-м щэнхабзэмкIэ щIыхь 
зиIэ и лэжьакIуэ, Бахъсэн щIыналъэм 
щэнхабзэмкIэ и центрым и методист нэ-
хъыжь Зэгъэщтокъуэ Людэрэ къуажэ 
библиотекэм и унафэщI Гъут Фенэрэ. 
Къуажэм и япэ, етIуанэ курыт еджа-
пIэхэм щIэсхэм жаIащ уэрэдус Вын-
дыжь Марие и сабий уэрэд цIыкIухэр, 
къеджащ усакIуэ, «Литературная Кабар-
дино-Балкария» журналым и лэжьакIуэ 
Хьэту Пётр, «Адыгэ псалъэ» газетым и 
корреспондент Гугъуэт Заремэ сымэ я 
усэхэм. Вындыжьым иуса уэрэдхэр 
щIэщыгъуэу ягъэзэщIащ «Щэнхабзэ-
зыгъэпсэхупIэ центр» IуэхущIапIэм 
Бахъ сэнёнкэ къуажэм щиIэ къудамэм и 
художественнэ унафэщI Щхьэгъум Бо-
рис макъамэм хуигъасэ сабийхэм. 

- ЩЭНХАБЗЭМКIЭ унэм щIэх-щIэхыурэ 
къыдогъэблагъэ тхакIуэхэмрэ уса кIуэ хэм-
рэ, мыхьэнэшхуэ иIэу къыдолъытэ ди 
щIэб лэм ахэр едгъэцIыхуным, я Iэдакъэ-
щIэкIхэм дедгъэхьэхыным. Нобэ ныб-
жьыщIэхэм яхуэдгъэзэну, я гупсысэ зэхе-
дгъэхыну къедгъэблэгъащ ди усакIуэ 
 нэхъыжьхэри ныбжькIэ нэхъ щIали, - 
жиIащ Зэгъэщтокъуэ Людэ, пшыхьыр къы-
щызэIуихым. Людэ фIыщIэ псалъэ яху-
жиIащ щэнхабзэм теухуауэ ирагъэкIуэкI 
Iуэхухэм сыт щыгъуи гулъытэ хуэзыщI,   
къуажэ администрацэм и унафэщI 
Абрэдж Хьэутий, адыгэбзэмкIэ егъэджа-
кIуэхэу Даур Заремэрэ Абрэдж ФатIи-
мэрэ. 

- Сабийхэм гъэсэныгъэрэ зыужьыны-
гъэу бгъэдэфлъхьэм дэ куэдрэ щыхьэт 
дытохъуэ, - жиIащ Хьэту Пётр, Iуэхур къы-
зэзыгъэпэщахэм фIыщIэ яхуищIу. - Нобэ 
усэ къеджа цIыкIухэм я ныбжьым дыщи-
тым дэри гъэсакIуэхэм еджэным дытра-
гъэгушхуэрт зэпымыууэ. ТлъэкI къэдмы-
гъанэуи деджащ. Усэу ттхыхэм сабийхэр 
яфIэфIу къоджэри, ар гуапэщ. Сэ етIуанэ 
классым сыщеджэу щIэздзащ тхэн. 
Пэжщ, си япэ тхыгъэхэм усэкIи уеджэну-
тэ къым, ауэ апхуэдэу пасэу сыдихьэхат. 
Школыр къэзуха нэужь, нэхъ си фIэщу 
сытхэ хъуащ. Школым сыщеджэм литера-
турэр апхуэдизу фIыуэ слъагъурти, нэ-
гъуэщI дерсхэми партэм дэзгъэпщкIухьа 
 таурыхъ тхылъым седжэу сыщыст. Къуа-
жэ библиотекэм сабийхэм папщIэ къуда-
мэ иIэти, си фIэщ хъуртэкъым абы щIэз-
мы джыкIауэ къыщIэзнаIауэ. Усэхэм, тау-
рыхъхэм, хъыбархэм фи псэр къабзэ 
ящIынущ, фи фIэщ фщIы.

Уса кIуэм ныбжьыщIэ цIыкIухэр къыхури-
джащ тхылъыр ягъэныбжьэгъуну, щIэны-
гъэ лъа бжьэ быдэ зэрагъэпэщыну. 

Вындыжь Марие щIэблэм ядэгуэшащ 
сабийхэм яхуэтхэну зэрыфIэфIым теухуа 
гупсысэхэмкIэ. 

- Къэсейхьэблэ фIыуэ щIэслъагъум 
щхьэ у сыгъуэ иIэщ. Педучилищэр къэзуха 
нэужь, япэу лэжьэн щыщIэздзар мыращ. 
Интернатым дыкъагъэкIуауэ арат лэжьа-
пIэ, ауэ къуажэдэсхэр апхуэдизкIэ гуапэу 
къытхущытти, сыкъыщалъхуа къуажэм 
пэсщI хъуащ. Апхуэдизу фIыуэ слъэгъуа-
хэм фращIэблэщ фэ цIыкIухэр. ИкIи фэ 
цIыху гуащIафIэхэр къыфхэкIыну дыф-
щогугъ. Сэ тхэным сытезыгъэгушхуар  
цIыкIухэм яхузиIэ лъагъуныгъэрщ. Сабий-
хэм усэ яхуэстхыурэ, итIанэ сегупсысащ, 
 ярэби уэрэду жаIэмэ нэхъ тыншу я гум 

ираубыдэфыну пIэрэ, жысIэри. Ма къамэ 
зыщIалъхьэ усэ тхыныр къызэ хъулIащ, 
цIыхухэми ягу дыхьащ. Балигъ хэми са-
хуотхэ, ауэ, зэрыщIэздзар сабийхэм яхуэ-
гъэзауэщ - аращ си гум нэхъ фIэфIыр. 
Иджыблагъэ къыдэзгъэкIащ  сабийхэм па-
пщIэ япэ адыгэ мюзикл. Ар  театр щIыкIэм 
тету гъэпсащ: уэрэд цIы кIухэр жаIэм нэ-
мыщI, ар къагъэлъагъуэу, - жиIащ абы 
икIи зи гугъу ищIа тхылъыр школакIуэхэм 
тыгъэ яхуищIащ. 

Гугъуэт Заремэ жэуап иритащ тхэн 
зэрыщIидзам, зытетхыхьыну зыдихьэххэм, 
фIыуэ илъагъу усакIуэхэм ятеухуауэ еджа-
кIуэхэм кърата упщIэхэм. И тхылъри ныб-
жьыщIэхэм тыгъэ яхуищIащ. 

- Сэ къысщохъу усэ зытххэр адрейхэм 
къащхьэщыкIыу. Ахэр нэхъ цIыху пэжу, 
щабэу, гумащIэу, гупцIанэу къысщохъу. 
Си фIэщ хъуркъым гурэ псэкIэ зыхыумы-
щIэу усэ пхуэтхыну. Фэ фтха тхылъхэр 
щIэблэм я пащхьэм итлъхьэхукIэ, фIыщIэ 
фхудощI. Ди библиотекэхэм щыдохъумэ 
республикэм къыщыдэкI тхылъхэр. Тхы-
лъыщIэ дунейм къытехьэмэ, Iэмал имыIэу 
зыIэрыдогъэхьэ. Зэгъэщтокъуэ Людэ зэ-
пы мыууэ тыгъэ къытхуещI ди тхакIуэ-
усакIуэхэм я Iэдакъэ къыщIэкIхэр. Ахэр 
щIэрыпсыжкъым, куэдрэ зэрызэIэпахыр, 
цIыхухэм зэ рыщIаджыкIыр болъагъу. 
Ныб жьы щIэ хэр нэхъыбэ едгъэджэну ды-
хуейщ. Къапщ тэмэ, литературэм усэкIэ 
нэхъ удихьэхыну къысщохъу, усыгъэкIэ 
къыщIэбдзэрэ про зэми уIэбэу, - жиIащ  
Бахъсэн щIыналъэм и библиотекэ сис-
темэм и унафэщI Нэ гъуей Радимэ. Абы 
цIыкIухэми захуигъэзащ чэнджэщкIэ:

- Библиотекэм нэхъыбэрэ фыкIуэ, 
тхылъ куэду феджэ, фи бзэр къулей 
фщIы, фи гупсысэри щIэныгъэкIэ фып-
сыхь. Хэт ищIэ рэ, мы дыкъэзыухъуреихь 
щIыуэпсым и телъыджагъым усэбзэкIэ 
фытепсэ лъы хьыну фэри фигу къихьэнкIэ 
хъунущ. 

- УсакIуэхэм пщIэшхуэ яхуэтщIу дыкъо-
кIуэкI дызэрыцIыкIурэ. Усэхэм уеджэмэ, 
нэгъуэщIынэкIэ дунейм уоплъ, гулъы-
тэншэу къэбгъанэу щыта Iуэхугъуэ куэ-
дым гу лъыботэж. УцIыкIуу тхылъ едж э-
ным зепт мэ, игъащIэ псокIэ хьэлыфIу 
къыпхуинэнущ ар. Художественнэ тхы-
гъэм уще джэкIэ къуит гурыщIэр пса-
лъэкIэ къып хуэмыIуэтэн хуэдизщ. Нобэ 
усэ къытхуе джа цIыкIухэми сыныволъэIу 
тхылъым  зэи фи щIыб хуэвмыгъэзэну, - 
жиIащ Бахъсэн щIыналъэм и библиоте- 
кэ системэм и методист ЛIыгъур Эльви-
рэ. 

Бахъсэнёнкэ къуажэм и курыт еджапIэ 
№2-м и егъэджакIуэ Хьэтэжыкъуэ Лари-
сэ жиIащ художественнэ тхыгъэ зи Iэда-
къэ къыщIэкIхэм пщIэ лей зэрахуищIыр, 
езыми республикэм ис тхакIуэхэмрэ уса-
кIуэхэмрэ я тхылъхэм еджэн зэрыфIэ-
фIыр. 

- Нобэрей пшыхьыр дызыщыгуфIыкIщ, 
щхьэпэщ. Мыпхуэдэ Iуэху дахэ куэд що-
кIуэкI ЩэнхабзэмкIэ унэм. Абы теухуауэ 
фIыщIэшхуэ хузощI емызэшу, и гур етауэ 
пшыхьхэмрэ зэIущIэхэмрэ къызэзыгъэ-
пэщ, республикэм и цIыху пажэхэр къе-
зышалIэ Зэгъэщтокъуэ Людэ, - жиIащ 
 Бахъсэнёнкэ къуажэм ЩэнхабзэмкIэ и 
унэм и унафэщI Балэ Лидэ. Абы пса лъэ 
гуапэкIэ захуигъэзащ пшыхьым къеблэ-
гъахэм, я IуэхущIафэ дахэхэм пащэну, я 
IэдакъэщIэкIхэм къахэхъуэну ехъуэхъуащ. 

НАФIЭДЗ Заремэ. 

Мэлбахъуэ Тимборэ и цIэр зезыхьэ Лъэпкъ къэрал биб-
лиотекэм утыку къыщрахьащ «Есть память, которой не бу-
дет забвенья, и слава, которой не будет конца. Памятни -     
ки Великой Отечественной войны Кабардино-Балкарии»      
мультимедиа проектыр. Ар теухуауэ щытащ Хэку зауэшхуэр 
ди ТекIуэныгъэ ИнкIэ зэриухрэ илъэс 78-рэ зэрырикъум. 

ЗЭХЫХЬЭМ ирагъэблэгъащ республикэм и жылагъуэ, щIэ-
ныгъэ зэгухьэныгъэхэм, къэлъыхъуакIуэ гупхэм, хъыбарегъа-
щIэ IуэхущIапIэхэм я лэжьакIуэхэр. 

ЗэIущIэр къызэIузыха библиограф Молэмусэ Маринэ къы-
хигъэщащ проектыр къызэрагъэпэщын папщIэ библиотекэм 
и фондхэм илъэситхукIэ зэрадэлэжьар, газет, нэгъуэщI къы-
дэкIыгъуэхэм щыщ гъэтIылъыгъэхэр къызэрагъэсэбэпар. 
Абы и фIыгъэкIэ библиографие лэжьыгъэ 1600-рэ къызэрагъэ-
пэщащ, Лъэпкъ библиотекэм и газет, тхылъ, журнал 7000-м 
къыхахри. Къэбэрдей-Балъкъэрым и къалэхэмрэ районхэмрэ 
щыIэ фэеплъ 262-м, зауэлIхэм я къуэшыкхъи 106-м теухуахэр 
щызэхуэхьэса щыIэ хъуащ. Абы хагъэхьащ фэеплъым и цIэр, 
ар щагъэува щIыпIэр, скульпторхэмрэ архитекторхэмрэ я 
цIэхэр, фэеплъыр гъэувыныр зи жэрдэмыр, зауэлIыр щыщIа-
лъхьа гъэр,  къыщызэIуаха илъэсыр, ар къыщагъэщIэрэщIэ-
жар, абы тет Iэрытххэр, нэгъуэщIхэри. Егугъуу зэхуахьэсащ 
1942 - 2022 гъэхэм тхыдэ мыхьэнэ зиIэу къэхъуахэри. 

НапэкIуэцI 537-рэ хъу лэжьыгъэр библиотекэм и сайтым 
къыщывгъуэтынущ. Проектыр ягъэхьэзыращ IуэхущIапIэм и 
унафэщIым щIэныгъэ IуэхухэмкIэ и къуэдзэ Арзанунц Алек-
сандрэ и нэIэм щIэту. 

Молэмусэ Маринэ зэрыжиIэмкIэ, Iуэхур теухуащ совет 
цIыхубэм къихьа ТекIуэныгъэ Иным и лIыхъужьхэм я пщIэр 
яхъумэным. Библиографием къыщыхьащ дэтхэнэ фэеплъми 
и тхыдэм ущызыгъэгъуазэ, нэмыцэ зэрыпхъуакIуэхэм къау-
хъуреихьа щIыналъэхэр ди зауэлIхэм щхьэхуит къыщащIы-
жым зэрахьа лIыгъэр. Апхуэдэу абы хагъэхьащ республикэм 
и тхыдэм щыщ хъуа гуфIэгъуэ зэхыхьэхэм, щIэблэр гъэсэным-
кIэ мыхьэнэ зиIэ Iуэхухэм ятеухуа библиографие  тхыгъэхэр. 
50 - 60 гъэхэм ягъэува фэеплъхэм я иджырей щы тыкIэм 
сурэтхэр трахащ, щIэблэм къыхуагъэнэн папщIэ. 

- Илъэс 78-рэ дэкIами, совет лъэпкъым зэрихьа лIыгъэм и 
мыхьэнэм хохъуэ. Хэку зауэшхуэм и фэеплъыр зэманым 
дэужьыхыркъым, щIэблэ къэс абы щIапIыкI. Абы и щыхьэтщ 
мы лэжьыгъэр. А гупсысэр къыхигъэщащ «Боевое братство» 
урысейпсо жылагъуэ зэгухьэныгъэм и щIыналъэ къудамэм и 
унафэщI Гелястанов Барэсбий библиотекэм и лэжьакIуэхэм 
зэфIагъэкIа Iуэхухэм я мыхьэнэм и гугъу щищIым. 

«Альтаир» урыс географие зэгухьэныгъэм и ЩIалэгъуалэ 
клубым и унафэщI Мокаев Тенджыз лэжьыгъэр зыщIахэм 
гуа пэу ехъуэхъуащ икIи жиIащ Хэку зауэшхуэм и фэеплъыр 
хъума хъунымкIэ ар зэрыуасэншэр. Мультимедиа проектым 
щIалэгъуалэ нэхъыбэ щагъэгъуэзэну къыхуриджащ Мокае-
вым. 

ТЕКIУЖЬ Заретэ. 

Къэбэрдей-Балъкъэрым 
футболымкIэ и гъэмахуэ 
чемпионатыр къызэIуахащ. 
Абы и япэ зэIущIэхэр на-
къыгъэм и пэщIэдзэм зэ хэ-
тами, псори щызэхуэзэфа 
джэгугъуэр щекIуэкIар блэ-
кIа щэбэтымрэ тхьэмахуэм-
рэщ.

НЭГЪАБЭРЕЙ зэхьэзэхуэм 
командэ пщыкIуплI хэтамэ, 
иджы абыхэм я бжыгъэр 
пщы кIухым нэсащ. Зэпеуэр 
зэ хэ  зыублахэм яхэтлъагъуэ-
жыр къым гъэмахуэми щIы-
махуэми чемпионыгъэр 
иужьу зыIэрызыгъэхьа Бахъ-
сэн и «Автозапчасть»-р. Абы 
и пIэкIэ бахъсэндэсхэм я 
щIы хьыр ехъумэ «Имран»-м.
Аращи, мы гъэм чемпио ны-
щIэ зэрыдиIэнум шэч хэлъ-
къым.

КъищынэмыщIауэ, гуапэщ 
Аргудан и «Бедик»-ми гуп нэ-
хъыщхьэм къызэригъэзэ-
жар. А къуажэм сыт щыгъуи 
футболист лъэщхэр иIэ хаб-
зэщ.

Накъыгъэм и 7-м зэхьэ зэ-
хуэр къызэIуахащ «Дохъушы-
къуеймрэ» «Псыгуэнсумрэ» 
я зэIущIэмкIэ. Зэгъунэгъу 
къуа жэхэр ерыщу зэпэщIэт 
хабзэщ. Апхуэдэу къэхъуащ 
иджыри. Старэшэрэдждэс-
хэм рэ псыгуэнсудэсхэмрэ 
хэт нэхъ лъэщми яхузэхэ-
гъэкIакъым джэгум хухаха 
сыхьэтрэ ныкъуэм. Ахэр 
зэрытемыгъэкIуауэ, 1:1-уэ, 
зэбгъэдэкIыжащ.

А махуэ дыдэм Бабугент 
къуажэм щыхьэщIащ «Бе-
дик»-р. Аргудан икIа гу пы-
щIэм хэгъэрейхэр икъукIэ ха-
гъэзыхьащ, ауэ, икIэм-икIэ-
жым, щIыпIэ «ЛогоВАЗ»-м 
къыпикIуэтащ 1:2-уэ.

ТекIуэныгъэ Иным и ма-
хуэшхуэми зэIущIитI зэхэ-
тащ. «Псыгуэнсум» Нарткъа-
лэ 4:2-уэ щыхигъэщIащ Шэ-
джэм икIа «Шэрджэсыр». 

«Кэнжэр» 3:2-уэ ефIэкIащ 
«Имран»-м.

Ещанэ джэгугъуэм хыхьэ 
зэIущIэхэр блэкIа щэбэтымрэ 
тхьэмахуэмрэ зэхэтащ. Нэ-
гъа бэрей чемпионатым «Ав-
то запчасть»-м фIэкIа зи япэ 
имыща Псынэдахэ къуажэ и 
«Родник»-м бжыгъэшхуэкIэ 
зэхьэзэхуэр иригъэжьащ. 
Акъ бащ Ищхъэрэ щыIэу ар 
5:2-уэ хэгъэрейхэм ефIэ-
кIащ. Джылахъстэнейм ап-
хуэдэ щыхузэфIэкIа куэд 
бгъуэ  тынукъым. Абы и щы-
хьэтщ Тэрч къалэ щыIа зэIу-
щIэр. Псыгуэнсу икIа коман-
дэр тэрчдэсхэм кърагъэкIуэ-
тащ, топиплI я гъуэм да-
гъэкIри. 

Мыгъэрей зэхьэзэхуэм 
зэкIэ бжьыпэр щиубыдащ 
иригъэкIуэкIа зэIущIитIми 
щы текIуа «Кэнжэм». Иужьу 
ар Старэ Шэрэдж къуажэм 
щыIэу хэгъэрейхэм ефIэ-
кIащ.

Иджы щыгъуазэ фыхуэт-
щIынщ псори ирихьэлIэу 
зэхэта пэщIэдзэ джэгугъуэм 

кърикIуа бжыгъэхэм: «Лого-
ВАЗ» (Бабугент) - «Малкэ» 
(Малкэ) - 0:1,  «Акъбащ» 
(Акъбащ Ищхъэрэ) - «Род-
ник» (Псынэдахэ) - 2:5, «Им-
ран» (Бахъсэн) - «Спартак-
Д» (Налшык) - 0:0, «Шэр-
джэс» (Шэджэм) - «Шагъ-
дий» (Зеикъуэ) - 5:2, «Урыху» 
(Урыху) - «Бедик» (Аргудан) - 
3:1,  «Ислъэмей» (Ислъэмей) 
- «Искра» (Алътуд) - 0:2, 
«Тэрч» (Тэрч) - «Псыгуэнсу» 
(Псыгуэнсу) - 4:2, «Дохъу-
шыкъуей» (Старэ Шэрэдж) - 
«Кэнжэ» (Кэнжэ) - 2:3.

КъыкIэлъыкIуэ джэгугъуэр 
ды зыхуэкIуэ щэбэтымрэ 
тхьэ  махуэмрэ зэхэтынущ. А 
махуэхэм зэIущIэнущ: на-
къыгъэм и 20-м - «Малка» - 
«Искра», «Родник» - «Лого-
ВАЗ», «Кэнжэ» - «Шэрджэс», 
«Имран» - «Дохъушыкъуей»; 
накъыгъэм и 21-м – «Спар-
так-Д» -«Бедик», «Ислъэ-
мей» - «Урыху», «Псыгуэнсу» 
- «Акъбащ», «Тэрч» - «Шагъ-
дий» командэхэр. 

ШАФИЙ Аслъэн.

НыбжьыщIэхэм я урысейпсо 
зэпеуэу Тулэ щекIуэкIам Къэбэр-
дей-Балъкъэрым дыжьын ме даль 
къыхуихьащ СантIыкъ Мусэ. Абы 
щызэпеуахэщ илъэс 16 нэхърэ 
мынэхъыжь спортсменхэр.

КИЛОГРАММ 44-рэ зи хьэлъа-
гъхэм я деж СантIыкъыр япэ 
увыпIэм щIэбэну Раджабов Сулъ-
тIан къыхигъащIэри, етIуанэ  хъуащ.

Къэбэрдей-Балъкъэрым и спорт-
с менхэм псори зэхэту медалибл 
къа хьащ, абы щыщу зыр ды щэщ.

ХЬЭТIОХЪУЩЫКЪУЕЙ  Аслъэн.

Мариинскэ театрым 
иджыблагъэ щагъэлъэ-
гъуащ Чайковский Алек-
сандр и «Рубеж» оперэр. 
Езы композиторыр  оперэ-
поэмэкIэ йоджэ. Ар абы 
иджы япэу щагъэувауэ 
аращ, и режис сёрыр         
ГИТИС-р къэ зыуха адыгэ 
щIалэ Къалэ Муратщ.

2012 ГЪЭМ «Музыкэ теат-
рым и режиссёр» IэщIагъэр 
иIэу Къалэм ГИТИС-р къиу-
хащ (Титель А.Б., Ясулович 
И.Н. сымэ я  гъэсэнщ). Абы 
нэхъ ипэкIэ игъэувауэ щы-
тащ «Коронация Поппеи» 
(Монтеверди Клаудио), 
«Вий» (Гоголь Николай), 
«Оркестр» (Ануй Жан), 
«Дракон» (Шварц Евгений), 
нэгъуэщIхэри, макъамэрэ 
усыгъэрэ щызэхэухуэна 
спектаклхэр, шоу-концерт-
хэр. Театр  гъуазджэхэмкIэ 
4DRAMA Iуэ  хущIапIэр къы-
зэзыгъэ пэщари и художест-
веннэ уна фэщIри Муратщ.

Чайковскэм и «Рубеж» 
оперэр Ленинград щхьэхуит 

къызэращIыжрэ илъэс 80 
щрикъум ирихьэлIэу ящIа 
дауэдапщэхэм ящыщщ.

Оперэм лъабжьэ хуащIар 
Тихвин къалэм и дэфтэр 
 хъумапIэм къыщагъуэта 
тхыгъэхэрщ. Ахэр теухуащ 
Ленинград нэмыцэхэм щау-
быдам абы дэсахэм я псэу-
к Iам, ялъэгъуа гугъуехьхэм. 
Хэку зауэшхуэм щыгъуэ 
цIыху къызэрыгуэкIхэм я 
псэм бэлыхьу телъам теу-
хуауэ мыр япэ оперэщ. Те-
кIуэныгъэр къагъэблэгъэн 
папщIэ бзылъхугъэхэм, са-
бийхэмрэ жьыкIэфэкIэхэм-
рэ яхузэфIэкIам, зэрахьа  
лIыгъэм теухуащ ар. Мы 
Iуэхур  оперэкIэ  къэгъэлъэ-
гъуа мыхъуауэ екIуэкIырти, 
иджырей лэжьыгъэм игъэ-

зэкIуэжауэ къэплъытэ хъу-
нущ. 

Оперэм и музыкэ уна-
фэщIыр, дирижёр нэхъы-
щхьэр Голиков Михаилщ. 
Абы зэрыжиIамкIэ, Чай-
ковский Александр и Iэда-
къэщIэкIыр зауэракъым 
зытеухуар, атIэ ноби дызы-
IущIэнкIэ хъуну цIыхухэращ. 

ГъэщIэгъуэнщ абы и лъэ-
ныкъуэкIэ Къалэ Мурат и 
Iуэху еплъыкIэр.

- ЦIыхухэм нэхъыщхьэ 
щы Iэкъым. Псоми фIыуэ 
зыхащIыкI, куэд дыдэрэ зы-
тепсэлъыхьа зауэм хэта 
цIыху щхьэхуэхэм я гъа-
щIэр, абыхэм ягъэва гу-
зэвэгъуэр къэдгъэлъэгъуэ-
ну яужь дихьащ. Бзылъ-
хугъэ хэм, лIыжь-фызыжь-

хэм, сабийхэм я гъащIэр  
оперэм и бзэкIэ къэпIуэ-
тэныр дэркIэ Iуэху гъэщIэ-
гъуэнт. Иужь рей репетицэм 
Чайковский Александр 
къед гъэблагъэ ри едгъэп-
лъати, абдеж дэ псоми 
къы щыдгурыIуащ, оперэм 
хэт ролхэр бгъэзащIэ 
 мы хъуу урип сэун, куууэ зы-
хэпщIэн зэ ры хуейр, арын-
шамэ, абы и гупсысэ нэ-
хъыщхьэр теат реп лъхэм я 
деж пхунэхьэ сынукъым. 
ЦIыхугъэр яфIэ мы кIуэду а 
мафIэм къы хэ кIын зыху-
зэфIэкIахэрщ оперэр зы-
теухуар, - жиIащ Мурат.

ЛIыхъужь нэхъыщхьэу 
джэгу Тихоновэ Пелагея 
къыхегъэщ абы зи роль 
 игъэзащIэ (илъэс 17 - 18-м 

ит) хъыджэбзымрэ дзэ ин-
женер щIалэмрэ  зэращы-
хьэтыр зэманым я нэхъ 
хьэлъэми гурыщIэ къаб-
зэхэр  зэры пхуэхъумэм. 

ЩОМАХУЭ Залинэ.

Тэрч щIыналъэм хыхьэ Курп Ищхъэрэ (Къаншыуей) къуажэм 
иджыблагъэ щрагъэкIуэкIащ къуажэ тхьэмадэу щыта нэхъыжьыфI 
Ахъсор Пщымырзэ и фэеплъ шыгъажэ.

ХАБЗЭ дахэ яхуэхъуауэ, илъэс къэс къызэрагъэпэщ а зэхыхьэм Къэ-
бэрдей-Балъкъэрым и щIыналъэхэмрэ Ингуш Республикэмрэ къикIа 
шууей 60 щызэпеуащ. Ар Курп Ищхъэрэ къуажэ администрацэм, 
жылагъуэ IуэхущIапIэхэм, Пщымырзэ и унагъуэм я жэрдэмкIэ къызэра-
гъэпэщащ.

ЩIыналъэм щыпсэу куэд зэхуэзышэса а Iуэху дахэм, цIыкIури инри 
щынэжэгужэт. Хэти къафэрт, хэти тхьэрыкъуэф Iэнэм пэрыст, хэти 
текIуэну зыхуагъэфащэхэмкIэ зэдауэрт.

Къэжэгъуихым хэтахэр метр 1.200-рэ, 1.500-рэ, 2000 зи кIыхьагъ 
 гъуэгуанэкIэ гуэшауэ щытащ. 

Километр 20-р къэзыжахэм ящыщу япэу къэсар ДыщэкI Аликщ.
Илъэсищ иримыкъуа адыгэшхэм тесахэм ятежащ Знатоков Сослъэн 

(метр 1.200-рэ). Илъэсищым щIигъуа адыгэшхэм я къэжэгъуэм япэу 
къэсар Къэнэмэт Азэмэтщ.

ИлъэситI иримыкъуа шыхэм (метр 1.200-рэ) ящыщу Дзэрахъэ Маго-
мед ейр нэхъ лъэрыхьу къыщIэкIащ. Илъэсищым щIигъуахэм (метр 
1.500-рэ) япэ къэжэгъуэм Хьэщхъуэжь Аскэр, етIуа нэ къэжэгъуэм Хьэ-
гъэжей Мулид пашэныгъэр щаубыдащ.

Шыгъажэм щытекIуахэм иратащ Ахъсорхэ я унагъуэм ягъэува ахъшэ 
саугъэтхэмрэ фэеплъ тыгъэхэмрэ. 

ТЭРЧОКЪУЭ  Дисэ.

Пщымырзэ  и  фэеплъ  шыгъажэ

ЩIэблэр усыгъэм драгъэхьэх

 Гъуазджэ

ЗэуапIэм Iумыта лIыхъужьхэр

Алыдж-урым  бэнэкIэМудрэн Азрэт и текIуэныгъэЗэIущIэхэр

Тхыдэм пщIэ хуащI БэнэкIэ хуит

Ди щIалэхэм
- медалибл

 ФутболЧемпионыщIэм дыпоплъэ

 Пшыхьхэр


